
 

ዚካ  ቫይረስ 
ዚካ ቫይረስ ምንድነው? ዚካ በዚካ ቫይረስ ምክንያት የሚከሰት በሽታ ሲሆን በዋነኝነትም ከሰው ወደ ሰው የሚተላለፈው በቫይረሱ በተለከፈ የአኢደስ ዝርያ ባለውየወባ ትንኝ 
አማካኝነት ነው። ብዙውን ግዜ የተለመዱት የዚካ ህመም ምልክቶች ትኩሳት፣  ሽፍታ፣  የመገጣጠሚያ አካላት ህመም እና የዓይን መቅላት ናቸው። ህመሙ ብዙውን ጊዜ ለዘብተኛ ሲሆን 
ከተወሰኑ ቀናት እስከ አንድ ሳምንት ባለው ግዜ የሕመሙ ምልክቶች ይታያሉ። ሰዎች ብዙውን ግዜ በዚካ ቫይረስ ምክንያት ወደ ሆስፒታል መሄድን ግድ የሚል ህመም 
አያጋጥማቸውም እንዲሁም በዚካ ቫይረስ ምክንያት የሚሞቱ ሰዎች ብዛትም በጣም ጥቂት ነው። 

የዚካ ቫይረስ የሚተላለፈው እንዴት ነው? ምንም እንኳ የዚካ ቫይረስ በግብረ ሥጋ ግንኙነት መተላለፍ የሚችል ቢሆንም በዋነኝነት የሚዛመተው ግን በቫይረሱ በተለከፈ 
የአኢደስዝርያ ባለው የወባ ትንኝ አማካኝነት ነው። እነዚህ ትንኞች በቀኑ ክፍለ ጊዜ በጣም ንቁ ሆነው የሚናከሱ ሲሆን፣  በቤት ውስጥ እና ከቤት ውጭ ሰዎች አቅራቢያ 
በመኖር ሰዎችን መንከስ የሚመርጡ ትኝኞች ናቸው። ትንኞቹ በቫይረሱ የተለከፈ ሰው በሚነክሱበት ጊዜ ይለከፋሉ። እነዚህ የተለከፉ ትንኞች ቫይረሱን በቀላሉ ወደ ሌሎች 
ሰዎች ያስተላልፋሉ። በመውለጃዋ አቅራቢያ በዚካ ቫይረስ የተጠቃች እናት ቫይረሱን በወሊድ ጊዜ አካባቢ ወደ ተወለደው ሕፃን ልታስተላልፍ ትችላለች። በእርግዝና ጊዜ የዚካ 
ቫይረስ ከእናት ወደ ፅንስ ሊተላለፍ ይችላል? 

የዚካ ቫይረስ ምልክቶች ምን ምን ናቸው? በዚካ ቫይረስ ከሚያዙ 5 ሰዎች መካከል አንዱ ሕመምተኛ ይሆናል (ማለትም የዚካ በሽታ ተጠቂ ይሆናል)። በጣም የተለመዱ የዚካ 
ቫይረስ ምልክቶች ትኩሳት፣  ሽፍታ፣  የመገጣጠሚያ አካላት ህመም እና የዓይን መቅላት ናቸው። ሌሎች የተለመዱ ምልክቶች የጡንቻ ህመም እና ራስ ምታት ናቸው። ህመሙ ብዙውን 
ጊዜ ለዘብተኛ ሲሆን ከተወሰኑ ቀናት እስከ አንድ ሳምንት ለሚሆን ግዜ የሕመሙ ምልክቶች ይታያሉ። በሆስፒታል ተኝቶ መታከምን የሚጠይቅ ከባድ ሕመም ብዙውን ሲከሰት 
አይታይም። ሞት የሚከሰተው ከስንት አንዴ ነው። የዚካ ቫይረስ ወዳለበት አካባቢ ተጉዘው ከነበር ወይም የህመም ምልክቶቹን ካዩ ወደ ጤና ተቋምዎ ይሂዱ።ን ወይም ሀኪምዎን 
ያማክሩ። በቅርቡ ተጉዘው ከነበረ ለጤና አገልግሎት አቅራቢዎ ወይም ለሀኪምዎ የሄዱበትን ቦታ እና ጊዜ ይንገሩ። 

ለዚካ ቫይረስ የሕክምና እርዳታ የሚደረገው እንዴት ነው? የዚካ ቫይረስን ለመከላከል ወይም ለማከም የሚያስል ምንም አይነት መድኒት ወይም ክትባት የለም። የህመም ምልክቶቹን 
ማከም፡  

 ብዙ እረፍት ያድርጉ።
 የሰውነትፈሳሽ መወገድን ለመከላከል ፈሳሾችን ይውሰዱ።

 ህመምን እና ትኩሳትን ለማስታገስ እንደ አሴታሚኖፊን ወይም ፓራሲታሞል ያሉ መድኃኒቶችን ይጠቀሙ።
 አስፕሪን እና ሌሎች ስቴሮይድ ያልሆኑ እንደ አይቡፕሮፈን እና ናፕሮክሰን ያሉ የትኩሳት መከላከያ መድኃኒቶችን (NSAIDs) በሽታው ደንጊ (ቫይረስ ወለድ 
ተላላፊ የትሮፒካል በሽታ) እንዳልሆነ  እስኪረጋገጥ ድረስ የደም ስረብትን ለመከላከል ሲባል ከመጠቀም መቆጠብ አለብዎት። ለሌላ በሽታ 
መድኃኒት በመውሰድ ላይ ከሆኑ ተጨማሪ መድኃኒቶችን ከመውሰድዎ በፊት ሐኪምዎን ያነ ጋግሩ። 

የዚካ ቫይረስ ካለብኝ ምን ማድረግ አለብኝ? የዚካ ቫይረስ ካለብዎ ህመሙ በጀመረዎ በአንድ ሳምንት ግዜ ውስጥ በትንኝ ከመነከስ ራስዎን ይጠብቁ። በቫይረሱ ከተለከፉ በመጀመሪያው 
ሳምንት ዚካ ቫይረስ በደም ውስጥ ሊገኝ እና ከተለከፈ ሰው ወደ ሌላ ትንኝ በትንኝ ንክሻ አማካኝነት ሊተላለፍ ይችላል። እነዚህ የተለከፉ ትንኞች ቫይረሱን በቀላሉ ወደ ሌሎች 
ሰዎች ያዛምታሉ። 

ምን ማድረግ እችላለሁ? የሚከተሉትን አራት መመሪያዎች በመጠቀም ራስዎን ይከላከሉ 
ቆዳዎ በየቀኑ ጸረ ትንኝ ቅባት ይቀቡት በማንኛውም ጊዜ ከቤት ውጪ ሲወጡ ዲት ያላቸው ነፍሳት ማባረሪያዎችን ወይም በ EPA የተፈቀዱ አባራሪዎችን በመመሪያው መሰረት 
ይጠቀሙ። 

አለባበስ፦ ረጅም፣  ለቀቅ ያሉ እና ፈካ ያለ ቀለም ያላቸው ልብሶችን ይልበሱ። ልብሶችን እና ቁሳቁሶችን በፐርመትሪን ማከም ወይም ፐርመትሪን የታከሙ ቁሳቁሶችን ይግዙ። 
ፍሳሽ የያዙ ቦታዎችን ማድረቅ፦ በቤትዎ ውስጥ እና ከቤትዎ ውጭ በአንድ ቦታ ላይ የታቆረ ውኃን ያስወግዱ። 
ሌሊት እና ንጋት፦ ትንኞቹ  ንቁ የሚሆኑት ንጋት ላይና አመሻሽ ላይ ስለሆነ  በነ ዚህ ግዜ ከቤት ውጭ የሚያደርጓቸውን እንቅስቃሴዎችዎን ይገድቡ። 

ተጓዦች የሚከተሉትን ተግባራት በማድረግ ራሳቸውን ከበሽታው መጠበቅ ይችላሉ፡  

 የአየር ማቀዝቀዣ ያላቸውን ወይም በመስኮቶች ወይም በሮች ላይ የመከላከያ መረብ ያለው ሆቴልን ወይም የእንግዳ ማረፊያ ቤትን ይምረጡ።
 ከቤት ውጭ ከሆኑ ወይም ያሉበት ክፍል በደንብ ያልተሸፈነ  ከሆነ  የወባ ትንኝ መከላከያ （አጎበር）በተሸፈነበት አልጋ ላይ ይተኙ።

የወሲብ ተጓዳኞች ከወሲብ በመታቀብ ወይም በግንኙነት ጊዜ ሁልጊዜ እና በትክክል ኮንዶም በመጠቀም አንዳቸው ሌላኛውን ሊከላከሉ ይችላሉ። 

እርጉዝ የሆኑ ወይም ለመጸነስ እቅድ ያላቸው ሴቶች ዚካ ቫይረስን በተመለከተ ከዶክተሮቻቸው ጋር ከመነጋገር በተጨማሪ ከዚህ በላይ የተጠቀሱትን የመከላከያ ዘዴዎች መጠቀም 
አለባቸው። የዚካ ቫይረስን በተመለከተ ለነፍሰ ጡር ሴቶች እና ለመጸነስ እቅድ ላላቸው ሴቶች የተዘጋጀ ተጨማሪ መረጃ የሚያገኙበት ድረ 
ገጽ:http://www.cdc.gov/zika/pregnancy/index.html 


